ODUN JUBELLI
Lefitiku 25:1-46
EKOQ 89 — FUN AGBA
AKOSORI: “Emi OLUWA Jehofah mbe lara mi: nitori o ti fi ami ororo yan mi lati wasu ihin-rere fun
awon otosi; o ti ran mi lati se awotan awon onirobinuje okan, lati kede idasile fun awen igbekun, ati

isisile tubu fun awen ondé” (Isaiah 61:1).

| Ase lati Oke Sinai
1. Oluwa so fun Mose lati ori Oke Sinai pe ki won pa odun Isinmi kan mo nigba ti won ba de ile naa ti Oun yoo
fun won, Lefitiku 25:1, 2
2. Qdun mefa ni won o fi gbin irugbin ti won o si maa kore, Lefitiku 25:3; Eksodu 23:10
3. Odun keje yoo jé odun isinmi, Isinmi kan fun Oluwa, Lefitiku 25:4; Heberu 4:9
4. Awon ati awon ti i se alejo laaarin won yoo je irugbin ti o ba la ile hu, Lefitiku 25:5-7; 2 Awon Qba 19:29
I Ni Aadeta Qdun
5. Won yoo ka odun Isinmi meje, tabi odun mokan-din-laadota, Lefitiku 25:8
6. Ipe Jubeli ni lati dan ni Qjo Etutu jakejado gbogbo ile naa, Lefitiku 25:9
7. Nigba ti o ba di aadota odun geere ni yoo jé odun Jubeli tabi odun idasile. Olukuluku eni ti a ti ta ohun ini re
ni a gbodo da ohun naa pada fan, Lefitiku 25:10-13; Isaiah 61:1, 2; 63:4; Luku 4:19
8. Bi won ba ti ta tabi ra ini won, ki won Ki o bu owo r¢ gege bi iye odun, tabi ki won siro lati odun Jubeli ti o ti
koja, ki won si bu owé re bee gege, Lefitiku 25:14-16; 27:17-25
9. Won ko ghodo ni omonikeji won lara, bikose ki won beru Qlorun, Lefitiku 25:17-19
111 Qpolopo Eso
10. Bi won ba si wi pe ki ni awon o0 ha maa je ni odun keje, Oluwa so fun won pe Oun yoo bu si eso won ni
odun kefa, eso oko won yoo t6 fun odun meta, Lefitiku 25:20, 21
11.  Won yoo gbin irugbin ni odun kgjo, sibg ninu eso ti odun isaaju ni won o maa je titi di odun kesan-an,
Lefitiku 25:22; Josua 5:11, 12
I lIrapada lle Naa
12.  Won ko gbodo ta ile naa laelae niwon bi o ti je ti Olorun, Lefitiku 25:23, 24
13. Biiponju ba mu ki a ta a, ibatan onile naa le ra a pada siwaju odun Jubeli; sugbon bi ko ba le ra a pada, a o
da a pada si owo eni ti 0 ni in ni odun Jubeli, Lefitiku 25:25-28
14. A fun won ni ofin nipa tita ile ti 0 wa ni ilu olodi ati eyi ti ko si ni ilu olodi, ati eyi ti 0 jé ti awon omo Lefi,
Lefitiku 25:29-34
15.  Ki won ki 0 ma se gba owo ¢lé lowo arakunrin kan tabi ki won fi se erq, Lefitiku 25:35-42; 1 Korinti 7:23
16.  Won ko gbodo mu iponju tabi inira ba arakunrin ti o wa labe akoso won, Lefitiku 25:43-46; Efesu 6:9;
Kolosse 4:1
ALAYE
Qdun Jubeli -- Apeere

Qdun Jubeli dabi eni pe o jé apeere igba ayé lhinrere yii, ti Olorun n gba gbogbo awon ti 0 gha Kristi gbé la
kuro ni oko-era ése ti a si n fun won ni eto si ogan kan laaarin awen ti a sodimimo ninu Kristi Jesu. Qdun idasile
patapata ni i se, idasile ti igbese, ti is¢, ti erukunrin ati erubinrin, ti ile ati ohun ini ti a ta lati inu idile tabi eya ti won
ti wa.

Won ni lati gbin ki won si ka eso oko won fun odun mefa, sugbon ni odun keje won ko gbodo gbin bee ni won
ko gbodo kore. Oluwa yoo ran ibukun Re¢ sori eso won ni odun kefa, oko won yoo si mu opolopo eso jade t6 iwon
ti odun meta pap¢. Eyi jé isé iyanu nla, Olorun nikan soso ni o si le se ileri iru ohun nla bee.

Qdun keje yoo jé odun isinmi, Isinmi fun Oluwa. Awon ati ile won, ati eran ¢sin won ni yoo ni isinmi odun kan
jale. Nigba ti won ba ti se odun Isinmi yii leemeje, ti aropo iye odun wonni jé mokan-din-laadota, won o tun ni
Isinmi kan. Qdun kan ti o t¢le aropo odun mokan-din-laadota (odun meje lona meje) yii, yoo je Qdun Jubeli,
ajigbese ki yoo tun san gbese ti 0 je m9, a si gbodo da ohun ini pada fun ¢ni ti o ni in.

Ofin ti o ma Eniyan Gbogbo Degba

Iwonyi ni akojo awen ofin ti o dara ju lo ti a ti i fi fun eniyan ri lati fi nnkan si eto laaarin onise ati alagbase.
Aye ko si fun olowo lati fi iya je talaka, bakan naa ni ko si aye fun talaka lati se ole. Won ni lati ka ara won si
ogboogba gege bi arakunrin si arakunrin. Bi won ba pa ofin wonyii mé daradara, ohun gbogbo ni yoo wa ni idogba
laaarin awon eniyan.

Dajudaju ohun ti o pile awon ofin wonyii ni lati se idena fun awon olowo ki won ma ba s¢ awon talaka di er,
ati pe ki gbogbo ile ma ba je¢ ini iwonba eniyan di¢.

Sedekiah

Ni akoko Jeremiah nigba ti oba Babiloni n ba Sedekiah oba Juda ja, Sedekiah ba gbogbo eniyan Jerusalemu da

majemu kan pe oun o fi ominira fun gbogbo won; olukuluku won si gbodo j¢ ki awon omo-odo r¢ lo lofee (Jeremiah

34:8, 9). Awon eniyan gba bee won si da awon eniyan won sile ki won lo. Sugbon leyin naa, won yi pada won si
tun lo mu awon iranse wonni pada sinu isinru. Inu Oluwa ko dun si majemu ti won baje yii; Oluwa ran Jeremiah
si won pe, “Wo 0, emi 0 kede omnira fun nyin, li OLUWA wi, si ida, si ajakale-arun ati si iyan, emi o si fi nyin fun
iwosi ni gbogbo ijoba il¢ aiye” (Jeremiah 34:17).

Oluwa ti so fun won ni ibere pe bi won ko ba gboran si ilana Oun, Oun yoo ti won ka si aarin awon Keferi, Oun
Yoo si so ile won di ahoro. “Nigbana ni il¢ na yoo ni isimi r¢, ni gbogbo ¢j6 idahoro r¢, enyin o si wa ni il awon
ota nyin; nigbana ni ile yio simi, ti yio si ni isimi r¢. Ni gbogbo 0j6 idahoro re¢ ni yio ma simi; nitoripe on ko simi
li ojo-isimi nyin, nigbati enyin ngbé inu r¢” (Lefitiku 26:34, 35).

Oluwa fi aye sile ki ota k6 awon Qmo Israeli lo si oko-era ni ile Babiloni, won si wa nibe fun aadorin odun titi
ile naa fi san odun Isinmi ré (2 Kronika 36:21).

Irapada Nipase Kristi

Awa ti jé era esu ri; a ti ta ara wa fun asan; a ko si ni ¢t¢ si Qrun ati awon ogo r¢ ayeraye. Sugbon “igbati awa
je alailera, li akoko ti 0 ye, Kristi ka” fun wa — awa alaiwa-bi-Qlorun — Oun ra wa pada nipa Ej¢ R¢ iyebiye, O si ti
fun wa ni ogun kan ti ki i dibaje, ti ko labawon, ti ki si i sa.

Luku ko akosile okan ninu awon iwaasu Kristi ni ibere is¢ iranse R¢ pe, “Nigbati o si si iwe na, o ri ibiti a gbé
ko o pe, Emi Oluwa mbe lara mi, nitoriti o ti fi ami oréro yan mi lati wasu ihinrere fun awon otosi; o ti ran mi wa
lati se iwosan awon okan onirobinuje, lati wasu idasile fun awon igbekun, itunriran fun awon afoju, ati lati jowo
awon ti a pa lara lowo, lati kede odun itewogba Oluwa. O si pa iwe na de, o tun fi i fun iranse, o si joko. Gbogbo
awon ti 0 mbe ninu sinagogu si tejumo ¢. O si bére si iwi fun won pe, Loni ni lwe-mimo yi se li eti nyin” (Luku
4:17-21). Qduan Jubeli tooto ti dé. Olukuluku ¢lese ti ati ko leru le lo lofee nisisiyii. Ogun ti a ti sonu nipas¢ Adamu
ni a le da pada nipase Jesu Kristi. Dajudaju odtan itewogba Oluwa ti dé.

Qjo Etutu

Jesu ko le sai ki fun ¢se awon eniyan ki won le lo lofee. Ominira tabi irapada kuro ninu isinru ¢se ti a kede re
nipase lhinrere ni a mu ki o da ni loju ni igba Etutu nla ni ninu eyi ti a fi Jesu Oluwa rubo.

A maa n kede Qdun Jubeli nipa fifun ipé. Ni opin ohun gbogbo Jesu so nipa ara R¢ pe, “Yio si ran awon angeli
re ti awon ti ohun ipe nla, nwon o si ko gbogbo awon ayanfe r¢ lati ori igun mererin aiye jo, lati ikangun orun kan
lo de ikangun keji” (Matteu 24:31).

Leyin naa ni Isinmi nla ti Qlorun seto r¢ yoo dé, Jubeli ologo fun ¢gberun odun alaafia. Eni ti o ko Iwe Heberu
so fun ni pe “Isimi kan ku fun awon enia Qlorun,” o si kilo fun wa pe ki 0 ma se si okan aigbagbé ninu enikeni ninu
wa ni lilo kuro lodo Qlorun alaaye.

AWON IBEERE
Ki ni odun Jubeli duro fun?
Se alaye idi re ti awon ofin Qlorun fi dogba ni gbogbo ona.
Ki ni se ti Oluwa fi bukun eso oko won ni odun kefa?
Nje a gba awon QOmo Israeli laye lati lo awon arakunrin won gege bi era?
Bi a ba ti ta ohun ini kan, nigba wo ni a le ra 4 pada?
Nje alejo le ra ohun ini eni kan pada?
Nipase ta ni a ra wa pada?
Nigba wo ni odun itewogba Oluwa?
Nigba wo ni iwg ro pe odan alarinrin ti Jubeli yoo waye?

